
Ariketa

Planak egin
Landuko dittugunak:
                                   Eukiko baneu≠ Eukiko baneban
                                   Jango neuke ≠ Jango neban
IKASMAILLA: DBH

TALDIA: biñaka

HELBURUA: proposamenak  eta planak egitterakuan “ziñake” eta “nintzake” baldintzazko formak erabiltzia

MATERIALA:  11. eranskiñeko ohar-taulia

  AZALPENA: 

Eranskiñeko ohar-taularen fotokopixia banatu bakoitzari, bikoteko jolaskide bati A fitxia eta bestiari B fitxia. Jolaskidiak ezin dotse euren fitxia iñori erakutsi.  Bakoitzak bere fitxako ohar-taulan agertzen diran planetatik gustokuena aukeratu eta markatuko dau. Jolaskide bakoitzak bere ohar-taulan agertzen diran aukera desberdiñak begiratu eta danen artian bere ustetan  bikotekidiari gehixen gustatuko jakon plana proposatuko dotsa bikotekidiari:

    -Etorriko ziñake nerekin..................?

Lagunari plan hori gehixegi gustatzen ez bajako, aitzakixia pentsatu eta ezetz erantzungo dotsa:

    -Barkatu, baiña ezin neike, ..............................................eta.

Orduan beste proposamen bat egingo dotsa.

Proposamena erakargarrixa baldin bada, zera erantzungo dotsa:

    -Bai, juango nintzake.

Plana zoragarrixa edo oso gustokua begittantzen bajako:

    -Jakiña!

Eta ordu eta toki zehatz batian gertuko dira:

    -Geratu geinke.......etan, ....................?

Bikotekide bakoitzak hiru aukera bakarrik dauzka bere kidiarendako gustokuena dan plana zein dan asmatu eta proposatzeko. Beraz, asko jota taulako hiru plan bakarrik proposatu ahalko dittu. Jolaskide bat hasiko da planak proposatzen, hiru aukerak agortu arte. Gero, beste jolaskidiaren txanda izango da. Jolaskidiaren gustoko plana zein dan asmatzeko saiakera kopuru txikixena egin dittuan bikotekidiak irabaziko dau.  

( Eranskiña

Ohar-taulia

	Pilota-partidua Bergarako pilotalekuan

Titin II- Olaizola II

Zapatuan atsaldeko 6retan

	Reagge kontzertua espoloiko kioskuan

The rasta´s

Eguakitzian, gabeko 10etan

	LOTSABAKUAK taldiaren eskutik
Euskal Herrixan ligatzia pekatu

antzezlana

Zabalotegiko antzokixan zapatuan, gabeko 10.30xetan

4 euro


	Patinai ikastarua

lerroko patiñetan

lau erruberadun patiñetan eta patiñetian ibiltzen ikasteko

Zapatutan atsaldeko 5etan Seminarixuan




	Truman-en show-a

Filmia

Bergarako Usondo parkian

Zapatuan atsaldeko 5etan eta 7retan

Doan


	Astronomia ikustaldixa Gorlan, Illatargi elkartiak antolatuta.

Izar-konstelaziñuak ezagutzeko ikastarua

Eguakitzian, gabeko 10etan autobus geltokittik irtengo gara.


	Narrua lantzeko eskulan ikastarua
Egizuz zure narruzko eskuturrekuak, kartapaixuak, karteria, ...

Martitzen eta eguenetan

Atsaldeko 5etatik 7retara Kultur Etxian

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

